Zesummenaarbecht

Vun deem Zaitpunkt un,
wou d’Iddi vun engem
Projet opkénnt, bis zu deem
Moment, wou dése Projet
realiséiert ass, brauch et
Zait, Energie, Ausdauer a
vill Ménschen, déi sech op
déiengoderanerAarta Weis
engagéieren. E Projetkajust
realiséiert ginn, wann et en
Zesummeschaffe gétt. Dést
Zesummeschaffe konnte
mer an deem vergaangene
Joer erém op en Neits op
eng wonnerbar Manéier
erliewen.

E puer Projete konnten
émgesat ginn. Sou huet is
d'Madame Dr. Antoinette
Kapinga d’lescht Joer an
der Zentral am Centre
Convict besicht. D’Madame
Kapinga huet an eisem Numm de Kooperatiounsprojet Optimisation
des activités éducatives et humanitaires des communautés locales
des Soeurs de Sainte Marie am Kongo (RDC) evaluéiert. Et ass eng
Freet ze héieren an ze gesinn, datt dése Projet gelongen ass an datt
d’Liewe vu ville Beneficiairé verbessert a berichert ka ginn! Déi gutt
Zesummenaarbecht an de Wonsch sech weider fir d’landwirtschaftlech
Bevélkerung ze engagéieren huet eis Relatioun mat de Partner an de
Beneficiairé gefestegt an ech sinn iwwerzeegt, datt mer och an der
Zukunft waertvoll Projeten am Kongo (RDC) kénne realiséieren.

E weidere Projet, dee — schonn - faerdeg ass, ass deen zu Zambélé
(Burkina Faso), wou mer d’Realisatioun an den Ausbau vun der
Infrastruktur vun der Primérschoul garantéiert hunn. Desweidere
sinn néideg Infrastrukture fir d’'Waasserversuergung realiséiert
ginn. Mat ganz vill Engagement sinn déi lokal Autoritéiten, a ganz
besonnesch de Responsabel vum Projet, den Abbé Jean-Marie
Konkobo, un d’Aarbecht gaangen a konnten de Projet nach virum
eigentlechen Ofschlossdatum zu Enn bréngen. Och hei ginn et schonn
e puer nei [ddie fir mat de Partner weider Projeten an d’Liewen ze
ruffen.

Am Burkina Faso hu mer eise grousse Projet CTAA. Mir stinn am
stinnege Kontakt an am Dialog mat AMUS, eisem Partner aus
dem Stiden, an och mam Kooperatiounsministir fir eng weider
Phas am Projet CTAA, dem Centre Technique d’Amélioration de
la Traction Asine, ze preparéieren. Et ass sécherlech keen einfache
Wee, bedéngt duerch d’Dimensioun vun désem Projet, awer, och hei
ass et d’Zesummenaarbecht, déi d’Basis vun eisem Wierke bedeit.
D’Liewensqualitéit vu ganz ville Beneficiairé konnt verbessert
ginn an och an Zukunft wiert de Projet CTAA zum Wuel vun der
landwirtschaftlecher Bevélkerung am Burkina Faso baidroen.

Eng gutt Zesummenaarbecht konnte mer 2015 och op de Burkina
Days, am Kader vun der Foire Agricole, zu Ettelbréck erliewen.

E Beispill vun enger fruchtbarer Zesummenaarbecht stellt deen an de Joren
2012 - 2015 realiséierte Projet am Kongo duer

Verschidden ONGen an
Associatiounen hu sech
zesummegedoen, fir als
Unitéit de Burkina Faso
mat senger Bevélkerung a
senger Kultur virzestellen.
Och verschidde Projete
konnte virgestallt ginn,
dat Ganzt an enger flotter
Ambiance, ganz am Sénn
vun der Traditioun vum
Burkina Faso. Mir all
freeén is schonn op weider
gemeinsam Aktiounen!

Eis Aktioun 100 Kassine
fir de Burkina Faso wor
e groussen Erfolleg! Eng
grouss  Freet konnte
mer den 22. Dezember
2015 erliewen, wou am
CTAA zu Imasgo déi 100
Kassinen offiziell un
d'Verantwortlech vun 20 Dierfer iwwerreecht konnte ginn. lech all,
déi Der dozou baigedroen hutt: e grousse Mercil Am Kamerun, wou
mer d’Maternité zu Soa aweie konnten, ass de Wonsch no engem
weidere Projet grouss. E puer Iddie sti schonn am Raum. Bis et awer
esouwdit ass, wélle mer d’'Maternité duerch eng konkret Aktioun
weider énnerstétzen: Neit Equipement fir d’Maternité vu Soa am
Kamerun. Dés Aktioun soll den Akaf vu verschiddenem Material
erméiglechen.

Op déser Plaz well ech och e spezielle Merci ausriichten un déi
Verantwortlech aus dem Lycée Technique d’Ettelbruck (LTETT),
déi et erméiglecht hunn, datt an engem Atelier vu Schiler an
dem zoustinnegen Enseignant eng Kassin fabrizéiert gouf. Dést
erméiglecht et 4is, datt mer bei verschidde Geleeénheeten eis Aarbecht
mat Heéllef vun der Kassin ganz konkret virstelle kénnen.

Och well ech d’Verdéngschter vun eisem fréiere Member am CA, dem
Har Marcel Scheidweiler ervirhiewen. De Marcel huet sech vun Abréll
1960 bis Februar 1961 zu Imasgo an der Obervolta (haut Burkina
Faso) engagéiert, fir dAarbecht weiderzeféieren, déi den Tony Mailliet
1959 ugefaangen huet. Wahrend ville Joeren huet hien sech op eng
groussaarteg Aart a Weis fir Bevélkerung am Burkina Faso engagéiert.
Mir all wénschen him all Guddes fir seng wuelverdéngte Retraite!

E grousse Merci géllt awer och Iech alleguerten! Duerch Ar materiella
moralesch Héllef hu mer d'Méiglechkeet all dés wiertvoll Projeten ze
realiséieren. Alle Membere vun de regionale Gruppe vun der LLJ - JB
& JW, de Ministéren, a ganz besonnesch dem Kooperatiounsministar
énnert der Leedung vum Hir Minister Romain Schneider, de
Vertrieder vun eisen Ambassaden an eise Partnerlanner, eiser Chargée
de Projet, der Mme Jacqueline Monville, eisem Sekretir vun der
ONG-D, dem Har Francois Glodt, eiser Sekretirin vum Siége, der
Mme Chantal Heuschling, dem ganze Conseil dAdministration an
lech all, jidderengem eenzelen: e ganz grousse Merci!

Abbé Romain Richer, President

g
ONG°NEWS 2016
~K



